
జమ్మూ కాశ్మీర్ లో జరిగిన నిర్దిష్ట 

సంఘటనలపై మానవ హక్కులకు సంబంధించిన హై 

కమిషనర్ కార్యాలయం (ఓహెచ్ సీహెచ్ఆర్) 
అధికార ప్రతినిధి చేసిన ప్రకటనకు సంబంధించి 

మీడియా ప్రశ్నలకు అధికార ప్రతినిధి స్పందన 
డిసెంబర్ 02, 2021 
 

జమ్మూ కాశ్మీర్ లో జరిగిన నిర్దిష్ట సంఘటనలపై మానవ హక్కులకు 

సంబంధించిన హై కమిషనర్ కార్యాలయం (ఓహెచ్ సీహెచ్ఆర్) అధికార 

ప్రతినిధి చేసిన ప్రకటనకు సంబంధించి మీడియా ప్రశ్నలకు స్పందనగా, అధికార 

ప్రతినిధి శ్రీ అరిందమ్ బాగ్చి ఈ విధంగా పేర్కొన్నారు: 
 
‘‘జమ్మూ కాశ్మీర్ లో జరిగిన నిర్దిష్ట సంఘటనలపై మానవ హక్కులకు 

సంబంధించిన హై కమిషనర్ కార్యాలయం (ఓహెచ్ సీహెచ్ఆర్) అధికార 

ప్రతినిధి చేసిన ప్రకటన మా దృష్టికి వచ్చింది. 
 
చట్టాన్ని అమలు చేసే భారతీయ అధికారులపై ఈ ప్రకటనలో నిరాధారమైన 

ఇంకా అవాస్తవమైన ఆరోపణలను చేశారు. 
 
సీమాంతర ఉగ్రవాదం వల్ల భారత్ ఎదుర్కొంటున్న భద్రతాపరమైన సవాళ్లు 

అలాగే జమ్మూ కాశ్మీర్ తో సహా మా పౌరుల యొక్క అత్యంత ప్రాథమిక 

మానవ హక్కు అయినటువంటి ‘‘జీవించే హక్కు’’పై దాని ప్రభావానికి సంబంధించి 

ఓహెచ్ సీహెచ్ ఆర్ యొక్క పూర్తి అవగాహనారాహిత్యాన్ని ఇది 

తేటతెల్లం చేస్తోంది. 
 
నిషేధించబడిన ఉగ్రవాద సంస్థలను ‘‘సాయుధ గ్రూపులు’’గా పేర్కొనడం అనేది 

ఓహెచ్ సీహెచ్ఆర్ యొక్క స్పష్టమైన పక్షపాతానికి నిదర్శనంగా 

నిలుస్తోంది. 



 
ఒక ప్రజాస్వామ్య దేశంగా, అలాగే తమ పౌరుల మానవ హక్కులకు భంగం 

వాటిల్లకుండా చూడటం ఇంకా పరిరక్షించే విషయంలో నిబద్ధతకు 

కట్టుబడుతూ, సీమాంతర ఉగ్రవాదాన్ని నిరోధించడానికి అవసరమైన అన్ని 

చర్యలనూ భారత్ తీసుకుంటోంది. 
 
చట్టవిరుద్ధ కార్యకలాపాల (నివారణ) చట్టం, 1967 (యూఏపీఏ) వంటి 

జాతీయ భద్రతా చట్టాలు అనేవి భారత దేశ సార్వభౌమాధికారాన్ని 

కాపాడటానికి అలాగే తమ పౌరుల భద్రతకు భరోసానిచ్చేందుకు పార్లమెంట్ 

ద్వారా రూపొందించబడ్డాయి. 
 
భారతీయ అధికారులు చట్టాలను ఉల్లంఘించే వారిపైనే చర్యలు తీసుకుంటారు 

అంతేకానీ చట్టబద్ధమైన హక్కుల కోసం పోరాడేవారిపై కాదు. అటువంటి 

చర్యలన్నీ పూర్తిగా చట్టానికి లోబడే ఉంటాయి. 
 
మానవ హక్కులపై ఉగ్రవాదం యొక్క ప్రతికూల ప్రభావాన్ని మరింత 

మెరుగ్గా అర్థం చేసుకోవడానికి ప్రయత్నించాల్సిందిగా 

ఓహెచ్ సీహెచ్ ఆర్ ను మేము కోరుతున్నాము.’’ 
 
న్యూఢిల్లీ 
డిసెంబర్ 02, 2021 
 
 
 
 
 
 
 
 
 
 
DISCLAIMER: This is an approximate translation. The original is available in English on 

MEA’s website and may be referred to as the official press release. 


